
1942 ҪУЛТА МОЛХОЗСЕНЧЕ ВАХАТЛ ДХА УҪАКАН 
ЯСЛИ еҪӖСЕН ПРИМЕРЛА ПЛАНӖ

I. Администраципе хуҫалӑх ӗҫӗ.

1. Вӑхӑтлӑха уҫакан ясли валли уйӑрса панӑ 
ҫурта шуратмалла.

2. Ясли йышӑнса тӑракан участока карта 
тытса ҫавӑрмалла, йывӑҫсем лартмалла.

3. Ир ҫитӗнекен пахча ҫимӗҫсем лартмалла: 
кишӗр, сухан, ҫарӑк, редиска, ҫёрулми.

4. Ҫӳп-ҫапсемпе мӑшкӑлтӑк шывӗсене ясли- 
рен инҫетерех уйӑрса хунӑ вырӑна кӑна тӑк- 
малла. (Ҫӳп-ҫапсемпе мӑшкӑлтӑк шывӗсене 
тӑкма йывӑҫ ящик тума пулать).

5. Урайсене йӗпетнӗ япаласемпе шӑлмалла, 
пӳрт-ҫурт ӑшчиккине тӑтӑшах уҫӑлтармалла, , 
таса тытмалла.

6. Хӑйӑр тытса усрама ящик тутарас пулать, 
ачасене выляма 2 — 3 лав хӑйӑр турттарса пы- 
малла.

II. Профилаитина тата медицина ёҫёсем.

1. Яслинче ӗҫлекен ҫынсене пурне те медос
мотр тумалла, вархырӑм тифӗпе дизентерине 
хирӗҫ прививка тутармалла. Ясли работникё- 
сене уйӑхра пӗр хут медосмотр пулмалла.



г  2. Колхозра вӑхӑтлӑха уҫакан яслине ямал- 
ли ачасене пурне те ҫырса тухмалла, вбсем 
хушшинче хатёрленӳ ӗҫӗсем туса ирттермел- 
ле, сӑмахран: ачасен сывлӑхне пӑхса тухас ёҫе 
организацилемелле, ачасене икё ушкӑна: аслӑ 
тата кёҫён ушкӑна уйӑрмалла.

3. Трахомӑпа чирлисене уйрӑм шута илмелле, 
вёсем валли уйрӑм ушкӑн тумалла; вёсене сы- 
ватас ёҫе туса пымалла. Пур ачасен сывлӑхне 
те эрнере пёр хутран кая мар пӑхса тухмалла.

4. Варвитти чирёпе чирленё тага вӑйсӑр 
ачасене дизентерине хирӗҫ профилактикӑллӑ 
прививка тумалла.

5. Ясли ҫулне ҫитнӗ ачасене пурне те шатра 
чирёнчен прививка тумалла.

6. Сывлӑхё начар, вӑйсӑр, рахитлӑ ачасен 
сывлӑхне уйрӑмах хытӑ асӑрхамалла, вёсем 
валли туса панӑ режима пур енчен те пурнӑҫа 
ҫирӗп кёртсе пырас пулать.

7. Ясли ҫуртёнчи кантӑксене сеткӑпа кар- 
малла, кухняра тата пӳлёмсенче шӑнасене вё- 
лерекен хут ҫыпӑҫтарса тухмалла.

8. Шӑрӑх вӑхӑтра ачасене кашни кун шыва 
кёртмелле, пӳрт-ҫурта тӑтӑшах уҫӑлтармалла.

9. Варвиттине ернё ачасене е ытти чирпе 
чирленё ачасене ытти ачасенчен уйӑрмалла, 
ҫакӑн ҫинчен ҫийёнчех ясли ҫумне ҫирӗплетнӗ 
медработника пӗлтермелле.

III. Воспитани ӗҫс.
1. Кун йёркине тёрёс тумалла, пӗчченшерён 

пӑхма кирлё ачасене уйрӑм ушкӑна уйӑрмалла.



2. Йёпе-сапа мар кунсенче ачасене апатлан- 
тарасси, ҫывӑрттарасси, выляттарасси пётём- 
пех уҫӑ сывлӑшра пулмалла.

3. Ачасен ашшё-амашёсене пухса калаҫусеи 
ирттермелле, вёсен хӑйсен ачисем валли пит- 
шӑлли, сӑмса тутри, таса тряпкӑсем парса 
ямалла.

4. Аслӑ ушкӑнри ачасене эрнере пёр хут 
вӑрмансене, уйхирсене илсе ҫӳремелле, ялхуҫа- 
лӑх машинёсене кӑтартмалла.

IV. Ясли работникӗсен квалификацине хӑпартасси 
тата санитарипе культура ӗҫё.

1. Яслире ёҫлекен работниксем валли (няня- 
сем, технически работниксем, кухняра ёҫлекен- 
сем) техминимум занятисем ирттермелле.

2. Ачасене пӑхакансем хушшинче патронаж 
тата воспитани ӗҫёсем енёпе занятисем туса 
ирттермелле.

3. Ача ашшё-амӑшёсен пухӑвӗсене тӑтӑшах 
ирттерсе тӑмалла.

4. Яслисем ҫумёнче яслисен ёҫёсене пулӑш- 
са тӑракан Совет тумалла.

5. Ача амӑшёсен шкулӗ организацилемелле, 
ача амӑшёсене пухса ачасене апатлантарас, пӑ- 
хас, воспитани парас тата ача-пӑча чирёсемпе 
паллаштарас ыйтусем тӑрӑх занятисем туса 
ирттермелле.

АЧА АМАШӖСЕН МӖН ПӖЛСЕ ТАМ АЛЛА
1. Ачасене ирхине 6 сехетрен пуҫласа 7 се- 

хетчен йышӑнаҫҫё.



2. Амӑшӗ хайён ачине ытти ачасем патне 
яраччен малтан ӑна сестрана кӑтартать.

3. Температура 37,6 градусран иртнё пулсан, 
ачана яслине йышӑнмаҫҫё.

4. Ачасем таса тата вёсен тумтирёсем те 
таса пулмалла.

5. Ачасене йышӑннӑ вӑхӑтра ҫӑкӑр, пёлӗм 
тата ытти апат таврашё па.ма юрамасть.

6. Ачасем патне вёсен амӑшӗсем ясли пуҫ- 
лӑхё е сестра ирёк панипе кӑна кёме пулта- 
раҫҫё.

7. Ултӑ уйӑхчен кӑкӑр ӗмёртекен ача амӑшё- 
сем кӑкӑр ӗмёртме сестра е ясли пуҫлӑхё кӑ- 
тартса панӑ паллӑ вӑхӑтра кӑна пыраҫҫё. Вӑл 
вӑхӑт 10 — 11 сехет, 1 — 2 сехет, 4 — 5 сехет 
хушшисенче пулмалла.

8. Кӑкӑр ёмӗртме пыракан ача амӑшёсен хӑй- 
сен ҫиелти тумтирёсене хывмелла, аллисене 
ҫумалла.

9. Яслисенчи йӗркесене пӑсма юрамасть.
10. Ачасем патӗнчен сестрана чёнсе илме 

юрамасть.
11. Ачасене каҫхине 8 — 9 сехет хушшинче 

килёсене салатаҫҫӗ.

КӐНӐР АЧИСЕН УШКАНӖНЧИ МУЛЛЕНХИ 
ПРИМЕРЛА РЕЖИМ

Ачасене яслине илсе пырасси, малтанхи хут 
кӑкӑр ё м ё р т е с с и ........................................6—7 сех.

Ачасене тумлантарасси, туалет, 
ҫывӑрма вырттарасси, ҫывӑртасси , . 7—9,5 „



Иккӗмӗш хут кӑкӑр ёмёр
тесси .........................................................9,5—10 сех.

Манеж е кровать ҫине ҫакса янӑ 
теттесемпе выляттарасси . . . .  10—11 “

Ҫывӑрма вырттарасси, иккёмёш
хут ҫ ы в ӑ р т а с с и .................................... 11 — 1

Ачасем вӑраннӑ ҫемён вёсене 
виҫҫёмӗш хуг кӑкӑр ёмёртесси . . . 1—2“

Ачасем хӑйсем тёллён е сестра-
семпе в ы л я с с и ..................................... 2—2,5 “

Ҫывӑрма вырттарасси, виҫҫёмёш
хут ҫ ы в ӑ р т а с с и .......................................... 2,5—4,5

Тӑваттӑмӗш хут кӑкӑр ҫитересси . . 4,5—5,5 
Манеж е кровать ҫине ҫакса янӑ

теттесемпе в ы л я т а с с и ...........................5,5—6,5
Ҫывӑрма вырттарасси, ҫывӑртас- 

си е киле парса я р а с с и .......................... 6,5—8 “

КАКДР АЧИСЕН УШ КАНӖ ВАЛЛИ НУЛЛЕНХИ 
РЕЖИМ ТУМАЛЛИ ПӖТӖМЁШЛЁ ПРАВИЛАСЕМ

Ҫывӑрса тӑнӑ хыҫҫӑн ачасене ҫитереҫҫӗ. Ҫи- 
нӗ хыҫҫӑн ыйӑха кайиччен ачасем выляҫҫё. 
Вылянӑ хыҫҫӑн ҫывӑрма выртаҫҫё, тепре кӑкӑр 
париччен ҫывӑраҫҫё. Кашни 3 сехетрен ҫиеҫҫё. 
Пӗр вёҫрен 1,5—2 сехетрен ытла вылямаҫҫё, 
ҫывӑрмаҫҫё. Ҫумӑр пулмасан, уҫӑ сывлӑшра 
2—2,5 сехет ҫывӑраҫҫё. 2—3 уйӑхри ачасем чи 
малтан ҫывӑрма выртаҫҫӗ. 10 уйӑха ҫитичченхи 
ачасем, вӗсене киле 6 сехетре илсе каяҫҫё пул- 
сан, яслире 3 хут ҫывӑраҫҫё, амӑшӗсем кайран- 
тарах пыраҫҫё пулсан—4 хут ҫывӑраҫҫё.



10 уйӑхран пуҫласа 1,5 ҫула ҫитичченхи ача
сене 6 сехетре илсе каяҫҫӗ пулсан, вӗсене кӑн- 
тӑрла 2 хут ҫывӑратаҫҫӗ, кайрантарах илсекаяҫ- 
ҫӗ пулсан—3 хут. Кашни 3,5 сехетрен ҫиеҫ-
ҫӗ. Ҫывӑрас умён е ҫывӑрса тӑрсан чӳлмек ди
не лараҫҫӗ. Ҫывӑрас умён ачасене ҫумалла. 
Пёр вӗҫрен 2,5—3 сехет хушши выляса е ярӑн- 
са лараҫҫӗ. Вӑраннӑҫемён ачасене тӑратса пы- 
раҫҫё, ҫитереҫҫӗ.

Чи малтан пёчёк ачасене е ҫывӑрасшӑн пул- 
нӑ, нӑйшӑклакан, выляма пӑрахнӑ ачасене ҫы- 
вӑрма вырттараҫҫӗ.

1,5-3  ҪУЛТИ АЧАСЕН УШ КАНӖНЧИ 
КУЛЛЕНХИ ПРИМЕРЛА РЕЖИМ

Ачасене яслине илсе пырасси . . 6—7 сех.
Тула тухасси, ҫуса тасатасси . . 7,5—8 „
Ирхи а п а т ............................................. 8—8,5 „
Занятисемпе в ӑ й ӑ с е м ..........................8,5—9 „
Уҫӑ сывлӑшра ҫӳретесси е выля

тасси ...........................................................9—12 „
Тула тухасси, шӑрӑх ҫанталӑкра 

урисене ҫуса ярасси, шывпа сапас-
си, апат ҫ и т е р е с с к  12—12,5 „

Ҫывӑрма вырттарасси, ҫывӑрт-
т а р а с с и ...........................................................12—3 „

Вӑранасси, тула тухасси, вӑйӑ-
с е м ................................................................3—3,5 я

Аллисене ҫуса тасатасси, чей
ресси  ................................  3,5—4

Уҫӑ сывлӑшра вылятасси, заня
тисем .................................................... 4—7 сех.

Аллисене ҫуса ярасси, каҫхи 
апат, ачасене киле салатасси , . 7—8 „

АСЛД АЧАСЕН УШКАНЁНЧИ КУЛЛЕНХИ 
РЕЖИМА ТУМАЛЛИ ПЁТЁМӖШЛӖ ПРАВИЛАСЕМ

Ачасем кунне пёр хут ҫывӑраҫҫё. 3—4 хут 
ҫиеҫҫё. Харпӑрхӑй тёллён пёчченех уҫӑлса ҫӳрес 
е ҫывӑрма выртас умён туча тухса кӗреҫҫё. 
Лайӑх ҫанталӑкра кунёпех тулта ҫӳреҫҫё. Икё 
хутран кая мар заняти ирттермелле, пёр завя- 
ти—ларса тумалли, тепри—музыка тӑрӑх е 
музыкӑсӑр ҫаврӑнусем тумалли. Начар ҫапта- 
лӑкра, ачасем уҫӑлма тухмасан, занятисем ыт- 
ларах тума та юрать.

ЯСЛИСЕНЧЕ АЧАСЕНЕ ПАХМАЛЛИ ЙЁРКЕСЕМ 

Ачасене апат ҫитересси,

Ултӑ уйӑхран иртнё ачасене, маннӑй кӗрпи 
пӑтти ҫиме пуҫласан, алӑ ҫинче вырттарарах 
тытса чей кашӑкёпе ҫитермелле; вунӑ уйӑхран 
пуҫласа—лартса ҫитерме те юрать. Апата мӗн- 
ле хатёрленине тутанса пӑхас тесен, ача ка- 
шӑкӗпе мар, урӑх кашӑкпа тутанса пӑхмалла. 
Ачана ҫитерме кашнине уйрӑм тарелка е миска 
тата пёчёк кашӑк памалла. Ҫитерес умён ача
сен кӑкри умне тутӑр (сӑмса тутри пысӑкӑш) 
ҫыхмалла, ҫинё хыҫҫӑн тутисене шӑлса илмелле.



Кашни ачан уйрӑм алшӑлли (60 см пысӑкаХ 
мар) пулмалла. Аслӑ группӑри. ачасене апат 
ҫитернӗ чух, сестра кухньӑна ан ҫӳретёр, ача
сем сётел хушшинче апат кётсе ан ларччӑр 
тесен, апата сётел ҫине хатёрлесе ҫитерсен 
ҫеҫ ачасене сётел хушшине лартмалла, унсӑ- 
рӑн вёсем ашкӑнма, шавлама тытӑнаҫҫӗ. Аслӑрах 
ачасен сестрана пулӑшмалла: ҫӑкӑр илсе килме, 
кашӑксем валеҫме. Ҫак ӗҫсене тума ачасем 
ывӑнман тата сестра сённисене ирёккён тӑваҫ- 
ҫӗ пулсан ҫеҫ хушмалла. Ҫулталӑк ҫурӑ тул- 
тарнӑ ачасене ҫиме хӑйсене хӑнӑхтармалла. 
Ачасене сётел хушшинче ларма ирёк пултӑр, 
сётел ачасен кӑкӑринчен ҫӳлӗрех пулмалла 
мар.

Ачасен туалече.

Кӑкӑр ачисен алли-уринчи чёрнисене касмал- 
ла, сӑмсисене ваткӑпа е ҫемҫе тутӑрпа щӑлса 
илмелле. Куҫӗсене ваткӑпа е ҫемҫе тутӑра 
шывпа йӗпетсе шӑлса илмелле (кашни куҫне 
валли уйрӑм татӑкпа). Аллисене, питкуҫӗсене 
лайӑх ҫумалла, кашни тула тухмассерен ӑшӑ 
шывпа ҫумалла. Кашни ачана тирпейленё хыҫ- 
ҫӑн сестран хӑйӗн аллисене ҫумалла. Ҫулла, 
шӑрӑх кунсенче, ачасене таз ҫинче шыва кёрт
мелле, тазне кашни ача хыҫҫӑнах вёри шывпа 
ҫуса тасатмалла. Ӳт-тир ҫинче суран пулсан, 
ҫав ачасене уйрӑм тазра ҫумалла. Аслӑрах 
ҫулти ачасене шӑрӑх ҫанталӑкра апат умён лей- 
кӑран е кӑкшӑмран ӑшӑ шывпа сирпётмелле
10



Ачасене сӑмса тутрипе шӑнкартма нёрентмелле 
(ачасене амӑшӗсен таса тутӑр таткисем парсщ 
ямалла). Апат умбн ачасен аллисене ҫумалла, 
ҫинӗ хыҫҫӑн тути-ҫӑварӗсене шӑлса илмелле.

Чӳлмек ҫине лартасси.

8—10 уйӑхри ачасем лара пуҫласан, вӗсене 
чӳлмек е шӑтӑк кресло ҫине лартма тытӑн- 
малла, Аслӑрах ачасене ҫывӑрас умён чӳлмек 
ҫине ларма хушмалла. Чӳлмек пулмасан, 
ачасем вылякан вырӑнтан инҫетререхре 
уйрӑм уборнӑй тумалла: унӑн тӑрӑшшё
1 метр, сарлакӑшёпе тарӑнӑшё 20—25 санти
метр. Ачасем тула тухнӑ хыҫҫӑн тасамарлӑха 
тӑпрапа витмелле. Ачасене уборнӑя пӗчченше- 
рён ямалла мар; ачасем тула тухнӑ чухне унта 
яланах ҫитӗннӗ ҫын астуса тӑмалла. Пӳрт-дурт 
таврашӗнче, килхушшине варалама памалла 
мар.

Ҫывӑрма вырттарасси. ! 7̂

Ҫумӑр ҫуман кунсенче ачасене уҫӑ сывлӑшра 
ҫывӑратмалла. Кроватьсене йывӑҫ е ҫуртйёр 
сулхӑнне лартса тухмалла. Ачасене сиктерме 
тата ёмкёчсем пама юрамасть. Уҫӑ сывлӑшра 
вёсем хӑйсемех лӑпланса ҫывӑрса каяҫҫё, тепӗр 
енчен—сулхӑнра шӑнасем те сахалрах. Ҫывӑра- 
кан ачасен питне витмелле мар. Чи малтан 
пӗчёк ачасене ҫывӑратмалла.

Кӑкӑр ачисене ҫывӑрман вӑхӑтра яЛанах алӑ- 
ра тытмалла мар, вӗсене кровать ҫине е мане
жа вырнаҫтармалла. Манежа ҫакӑн пек тумалла: 
икӗ кровать илеҫҫӗ те, вӗсене юнашар вырнаҫ- 
тарса лартса урисене ҫыхса хытараҫҫӗ. Варрин- 
чи карлӑксене илсе хураҫҫӗ. Ҫак икё кровать- 
рен тунӑ манежра ачасене выляма, хускалма 
ирёк. Манеж тӗлӗнче, ҫӳлте, ачасене илёртекен 
пёр-пёр хитре япала: тӗслё лента, чечек е ша
рик ҫакса ямалла. Шариксене ҫемҫе япаласен- 
чен тумалла. Вӗсем йӑмӑх хӗрлӗ, кӑвак, симёс 
т. ыт. тӗслё пулмалла.

Аслӑрах ҫулти ачасен ҫывӑрман е апатлан- 
ман чухне вылямалла. Вылямаллисем ҫук пул
сан, ачасем салхуланаҫҫё, ҫапӑҫаҫҫё, яслине 
ҫӳреме юратмаҫҫё, унтан тараҫҫё. Уяр, ӑшӑ 
ҫанталӑкра ачасемшён хӑйӑр пит паха вӑйӑ 
вырӑнё пулать. Хӑйӑр тултарма тӑватӑ хӑмаран 
(1 ,5Х  1,5 тӑршшё) ящик тумалла. Унта таса 
хӑйӑр тултармалла. Ҫавӑнта ачасем нумайччен 
хавасланса выляҫҫё. Хӑйӑрпа выляма йывӑҫ ка- 
шӑксем (аврисем пулмасан та юрать), йывӑҫ 
чашӑксем, туратсем, чечексем, патаксем пул
малла. Вёсене ачасем хӑйӑр ӑшне чиксе вы- 
ляҫҫӗ. Ҫав япаласене шкул ачисем, пионерсем, 
пуҫтарса пама пултараҫҫӗ. Яслисенче йывӑҫ 
кубиксем пулмалла, вёсене кашни платник е 
столяр хатёрлесе пама пултарать.

Ёӑйӑсем,

йывӑҫ кубиксен калӑпӑшӗ. ^
Кирпӗч—16 X  9 X  4 см — 50 шт. 
Кубиксем—9 X 9 « 30 „
Икке уйӑрнӑ кирпёчсем 20 „
Тӗрлё пысӑккӑшлӗ
Фанер хӑмасем . . .  15 „

Тетрадьсем ҫинежурналсенчен, плакатсенчен 
касса илнё ӳкерчӗксем, ҫулпуҫсен сӑнёсем, 
красноармеецсен, ачасен тата выльӑхсен ӳкер- 
чёкёсем ҫыпӑҫтармалла.

Ачасем вылякан площадкӑра пысӑк пёрене- 
сем, хӑмасем, пӗрене ҫине хурса ярӑнмалли 
хӑмасем пулмалла.

Воспитательницӑсен ачасене ҫӑмӑл сӑвӑсем 
калама, хускалмалли юрӑсем юрлама вӗрент- 
мелле. Вӑл юрӑ сӑвӑсенчен хӑшне-пёрне ҫак 
кӗнекере кӑтартса панӑ.

Ачасен ҫипуҫӗ,
Шӑрӑх ҫанталӑкра ачасен ҫипуҫё питё ҫӑмӑл 

пулмалла. Арҫын ачасене те, хёрачасене те 
ҫара ӳт ҫине трусик анчах тӑхӑнтартмалла, си- 
вёрех ҫанталӑкра трусик ҫине кофта е платье 
тӑхӑнтартмалла. Хёрачасене, платье тӑхӑннӑ 
пулсан та, йём е трусик тӑхӑнтартмалла.

АЧАСЕМ ВАЛЛИ КУЛЛЕН АПАТ ХАТЁРЛЕССИ 

Кёрпе шӳрпи хатёрлесси
Кёрпе шӳрпине врач кӑтартса панӑ кӗрперен 

ҫеҫ пёҫермелле; сӑмахран, сёлӗ кӗрпинчен, урпа 
кӗрпинчен, перловӑй кёрперен, рис кёрпинчен.

Кёрпе шӳрпине ҫапла пӗҫереҫҫё: кӗрпене 
суйлаҫҫё, ҫуса тасатаҫҫё, пӗр стакан шыв ҫине 
пӗр чей кашӑкӗ кёрпе ярса ӑна таса кастрюль- 
ре пёр сехет вёретеҫҫё. Ун хыҫҫӑн кёрпе шыв- 
не сӑрӑхтарса илеҫҫё, вара унта пёҫернё чухне 
типсе пётнӗ чухлё вёренё шыв хушаҫҫё.

Сӗтпе апат пӗҫересси.

Врач кӑтартнӑ тӑрӑх, кёрпе шӳрпи ҫине тин 
сунӑ чёр сёт тата сахӑр ямӑлла, лайӑх пӑтрат- 
малла та ун хыҫҫӑн 5—10 минут хушши вӗрет- 
мелле. Сётпе хутӑштарнӑ кӗрпе шӳрпине нумай 
вёретме тата вёретнӗ хыҫҫӑн кӑмакара нумайч
чен лартма кирлё мар; ун пек чухне сётри 
усӑллӑ япаласем сахалланаҫҫӗ ҫеҫ. Сётпе сахӑр 
ярса вёретнё кёрпе шӳрпине хӑвӑрт сивёт- 
мелле, хӑвӑрт сивёнтёр тесе кастрюле сивё 
шыв ҫине лартмалла е тула, сивё ҫёре, илсе 
тухмалла. Ачана апат ҫитернё чухне кёрпе 
шӳрпине пёрре ҫитермелёх ҫеҫ тултарса ил
мелле. Ана вёрекен шывра тытнӑ кёленче са- 
вӑта ямалла, ӑшӑтма ытла вёриех мар шыва 
лартмалла. Хатёрленё кёрпе шӳрпине кашни 
ҫитермессерен пётёмпе ӑшӑтма кирлё мар, ун 
пек ӑшӑтсан вӑл пӑсӑлма пултарать.

Ачана ҫитермелли сёте урӑхла майпа та вё- 
ретсе илме пулать: вёрекен шывра тытнӑ те- 
миҫе пёчёк кёленче илмелле те, вёсене кёрпе 
шӳрпипе чёр сёт тултарса лартмалла, уятан 
сахӑр ямалла. Апат кашни кёленчинче ачана 
пёрре ҫитермелёх ҫеҫ пулмалла. Кёленчисене

вёрекен шывра тытнӑ пробкӑпа е ватӑпа пӑкла- 
са лартмалла, анчах вёсене ытла хытӑ пӑкла- 
ма юрамасть, унсӑрӑн ӑшӑтнӑ чухне сывлӑш 
тухманнипе кӗленчисем ҫурӑлса кайма пулта- 
раҫҫё. Кёленчесене, кастрюле шыв ярса, унта 
вырнаҫтарса лартмалла. Кастрюльре шыв кёлен- 
чесенчи сёт таран пулмалла. Кёленчесем ӳксе 
ан пётчёр тесе, вёсен айне тата вёсен хушшине 
таса татӑксем хумалла. Кун хыҫҫӑн кастрюле 
вут ҫине лартмалла. Сётпе тата сахӑрпа ху- 
тӑштарнӑ кёрпе шӳрпине кастрюльри шыв 
вёреме тытӑннӑ вӑхӑтран шутласа 5—10 минут 
вёретмелле. Сёте ҫапла майпа вёретнине—сте- 
рилизацилесе вёретни теҫҫё. Кун пек вёретни 
сёте тӳрех кастрюле ярса вёретнинчен лайӑх- 
рах, мёншён тесен, кун пек чухне сётри усӑллӑ 
япаласем ытларах сыхланса юлаҫҫё. Вёретнё 
хыҫҫӑн сётпе хутӑштарнӑ кёрпе шӳрпине си- 
вётме тытӑнмалла. Ӑна сивётес тесен, кастрюль
ри вёри шыв вырӑнне пёчёккён сивё шыв ярса 
тӑмалла.

Ачана ҫитермелли сёте тата сётрен пӗҫернё 
ытти апата сивё ҫӗрте тытса усрамалла. Сёте, 
ытти япала тултарнӑ кёленчесене нӳхрепе тух
са лартмалла е сив шыв ҫине ярса лартмалла, 
шывне тӑтӑшах улӑштарса тӑмалла. Нимёнпе те 
хутӑштарман сёте те, кёрпе шӳрпипе хутӑш- 
тарса вёретнё пекех, вёретсе стерилизациле- 
мелле.

Ача амӑшӗн ачана кун каҫиччен ҫитермелёх 
сӗт вёретсе хатёрленё хыҫҫӑн ача пӑхма юла-

кансене ҫак апата ачана мёнле ҫитермеллине 
ӑнлантарса памалла. Урӑх хӗрарӑмран илнё 
кӑкӑр сӗтне те шӑп ҫакӑн пек гёретсе стери- 
лизацилсмелле.

Ачйна ҫигерес умён сёт кёленчине ытла вё
риех мар шыва лартса ӑшӑтмалла, унтан таса 
алӑпа кёленче ҫине таса ёмкёч (соска) тӑхӑн- 
тармалла.

Ёмкёче тытса усрасси.

Ачана ёмтерес умён ёмкёче кашникчех вёре- 
нё шывпа ҫумалла. Ёмёртнё хыҫҫӑн ӑна кё
ленче ҫинчен илмелле те шалтан та, тултан та 
лайӑх ҫуса тасатмалла, вёренё шыва чиксе кӑ- 
лармалла, унтан таса пушӑ стакана хурса, чей 
чашӑккипе витсе лартмалла. Ҫӗнӗ ёмкёче 
малтан супйньпе ҫумалла, вара 5 минут хуш
ши вёрекен шывра тытмалла, 2—3 ҫёртен 
хёртнё йёппе чиксе шӑтармалла.

Пӑтӑ пӗҫересси.

5 уйӑх иртсен ачана сётпе пёҫернё шӗвё пӑ- 
тӑ ҫитерме юрать. Хытӑ пӑтта кун пек ача 
ҫиеймест. Пӑтта тёрлё кёрпереп пӗҫерме пулать, 
анчах малтанхи вӑхӑтра ачана маннӑй кёрперен 
пёҫернӗ пӑтта ҫеҫ ҫитерме юрать.

Маннӑй кӗрпе пӑтти. Лайӑх ҫуса тасатнӑ 
кастрюль ҫине пёр стакан шыв, пёр чёптём 
тӑвар ямалла. Шыв вёресе тухсан, унта 2 чей 
кашӑк мапнӑй кёрпе пӑтратса ямалла. Унтан 
кастрюле ытла вӑйлах мар ҫунакан вут ҫине

тытса, шыв ҫуррине яхӑн вӗресе пӗтичченех 
пӑтратса тӑмалла. Шыв ҫуррине яхӑн вбресе 
пӗтсен, унта ҫур стакан чӗр сёт тата пӗр чей 
кашӑк сахӑр песокё (е пёр катӑк сахӑр) ямал
ла, вёреме кёриччен ялан пӑтратса тӑмалла. 
Сивётнё чухне те яланах пӑтратмалла.

Тёрекленерех панӑ ачасене (8 уйӑхран иртнё 
ачасене) ҫитерме пӑтта хытӑрах туса пёҫерме 
юрать. Хытӑрах туса пӗҫернё чухне пӗр стакан 
шыв ҫине пёр пысӑк кашӑк кӗрпе ямалла, кёрпи 
вёресе сарӑлнӑ хыҫҫӑн пёр стакан сёт тата са- 
хӑр хушмалла.

Ҫулталӑк тултарнӑ ачасем валли пёҫернё 
чухне пёр стакан пӑтӑ ҫине чей кашӑккипе ҫур 
кашӑк ытларах усламҫу яма юрать. Анчах ҫӑвӗ 
тин уҫланӑскер пулмалла. Ҫулталӑк тултарнӑ 
ачана пёр стакан пӑтӑ ҫитермелле,

Маннӑй кёрпе ҫук пулсан, вир пӑтти пёҫерме 
юрать. Вир пӑттине сётпе ҫапла пёҫермелле. 
Кӗрпене суйласа тасатаҫҫӗ, лёп шывпа ҫӑваҫҫӗ, 
лайӑхрах тасатас тесе ывӑҫ тупанё ҫинче сӑ- 
тӑраҫҫё. Кун хыҫҫӑн лӗп шывпа тепёр хут ҫӑ- 
ваҫҫё, юлашкинчен каҫпа шӳтерме шыв ҫине 
лартаҫҫӗ, ирхине ӑна ҫав шывпах пӗҫерме ты- 
тӑнаҫҫё. 10 минута яхӑн вӗренӗ хыҫҫӑн пӑтӑ 
ҫине сахӑр, тӑвар яраҫҫӗ. Унтан пӑтта пӑтратса 
кӑмакана лартаҫҫё, лайӑх витсе лартнӑ хыҫҫӑн 
вӑл вара пӑспа хӑех сарӑлать. Ҫуне пӑтта ту- 
рилкке ҫине антарсан тин ямалла. Ҫапла пӗҫер- 
нё пӑтта икё ҫултан иртнё ачасене ҫитерме 
юрать. Икё ҫул тултарман ачасене ҫитерес

пулсан, вир пӑттине икӗ хут вӗтӗ ала витёр 
кӑлармалла. Вара хытӑрах пӗҫернё пӑтӑ ҫине 
вёри сёт, сахӑр, тӑвар ямалла та, хутӑштарса 
тепёр хут вёретмелле. Плита ҫинчен илнё 
хыҫҫӑн, е кӑмакаран кӑларнӑ хыҫҫӑн ҫу ямалла.

В и р  п ӑ т т и ^ п ӗ ҫ е р м е  ҫ а к  я п а л а с е м  к и р л ё  п у л а ҫ ҫ ӗ :

В и р  к ӗрпи  40  гр. У сл а м ҫу —  2 гр.
С ёт 150 гр. Ш ы в 2 0 0  гр.
С ахӑр  8 гр. тӑвар  — тӑвар  кала-

кан пуличчен
Нёсел пӗҫересси.

Чёрёк стакан ҫырла е сад пахчи ҫимёҫё илсе 
унта икё стакан шыв ямалла, унтан кӑмакана 
лартса вёретмелле те, ҫырлине е сад пахчи 
ҫимёҫне вётё ала ҫине кӑларса хумалла, кашӑк- 
паирсевётё ала витёр каяллаҫырла шывё ҫине 
сӑрхӑнтармалла. Вёретнё хыҫҫӑн уйрӑм чашӑк 
ҫине сивётнё шыв илсе унта пёр чей кашак 
ҫӗрулми ҫӑнӑхӗ ямалла. Кастрюльри шыв вёре
ме кёрсен, унта чей чашӑкки ҫинчи ҫёрулми 
ҫӑнӑхне хушмалла. Анчах ҫӑнӑхне янӑ чух яла
нах пӑтратса тӑмалла, унсӑрӑн вӑл муклашка- 
ланса ларма пултарать.

Кёсел лайӑхрах, тутлӑрах пултӑр тесен, ӑна 
ҫапла пёҫермелле. Тин татнй ҫырлана е сад 
пахчи ҫимӗҫне вёретсе сивётнё шывпа ҫуса та
сатмалла, унтан ун ҫине вёри шыв сапмалла та, 
шыв юхса сӑрхӑниччен тӑхтаса тӑмалла. Сыр- 
лине е сад пахчи ҫимёҫне чашӑк ҫинче ирмел- 
ле, шывне вёрекен шывра тытнӑ марля витёр 
е шалатка пир витёр пӑчӑртасасӑрхӑнтармалда.

Сӑрхӑнтарнӑ хыҫҫӑн юлнӑ ҫырларан е сад пах
чи ҫимӗҫёнчен ҫӳлте асӑннӑ пек кӗсел пӗҫер- 
мелле, сӑрхӑнтарса кӑларнӑ ҫырла шывне пиҫнӗ 
кёсел ҫине ямалла. Кӗселе хӑмла ҫырлинчен, 
чие ҫырлинчен, ҫёр ҫырлинчен, шур ҫырлинчен, 
хурӑн ҫырлинчен, хура ҫырларан, крыжовникран, 
хура тата хӗрлё хурлӑханран пёҫерме юрать. 
Чёр панулминчен, типӗтнё панулминчен, грушӑ- 
ран, сливӑран тата ытти япаласенчен те лайӑх 
кёсел пулать.

Ҫӗрулми ҫӑнӑхӗ хатёрлесеи.

Ҫёрулми ҫӑнӑхӗ пулмасан, ӑна килтех тума 
пулать. Ҫёрулми ҫӑнӑхне ҫапла тӑваҫҫё.

Ҫёрулмине шуратмалла та лайӑх ҫуса тасат
малла, унтан хырса вётетмелле. Хырса вётетнӗ 
ҫёрулми ҫине шыв ямалла, лайӑх пӑтратса тӑ- 
рӑлма лартмалла. Кун хыҫҫӑн шывне тӑкмалла 
та, ун вырӑнне ҫёнӗрен шыв ямалла, вара тэтах 
тӑрӑлма лартмалла. Ҫапла кастрюль тёпнешап- 
шур ҫӑнӑх ларичченех шыв ярса тӑрӑлтармал- 
ла. Кун хыҫҫӑн ҫӗрулми ҫӑнӑхне кӗсел пёҫернӗ 
ҫёре яма та юрать. Тарелка ҫине хурса сыв- 
лӑшра типётсен, ку ҫӑнӑха нумай вӑхӑт тытса 
усрама пулать.

Нимӗр пӗҫересси.

Лайӑх ҫуса тасатнӑ пахча-ҫимёҫё ҫине (ҫӗрул- 
ми, ҫарӑк, кишёр, купӑста, кӑшкарути, салат, 
кавӑн ҫине) тӑвар шывӗ ямалла, унтан ҫак ҫи- 
мёҪ ҫемҫеличчен вёретмелле. Вара ӑна шывран

кӑларса хырса вӗтетсе хумалла. Хырса вётетнӗ 
ҫимёҫе каялла кастрюле, вёретнё хыҫҫӑн юлнӑ 
шыва, ямалла. Кастрюле вут ҫине лартсан, ни- 
мёр шёвёрех пултӑр тесе, вёренё сёт хушмал
ла. Ку нимёре 7 уйӑхран иртнё ачасене ҫитер- 
мелле. Унтан аслӑрах ачасене ҫитернё чухне 
(10 уйӑхран иртнё ачасене ҫитернё чухне) ни
мёре усламҫу яма юрать.

Пахча ҫимӗҫӗнчен яшка пӗҫересси.

Пахча ҫимёҫӗнчен яшка пёҫерес пулсан, ӑна 
лайӑх ҫуса тасатаҫҫё те вёретме лартнӑ шыв 
ҫине яраҫҫӗ, вара мӗн ҫемҫеличченех вёретеҫ- 
ҫё. Унтан, хырса вӗтетсе, ҫав шывах каялла 
яраҫҫё. Ача миҫерине кура яшкана вёретнё 
сӗт, хӑйма е ҫу яраҫҫё. Аслӑрах ачасене (пёр 
ҫултан иртнисене) ҫитернё чух яшкана ҫӑмарта 
сарри пӑтратса яма юрать. Унтах тата маннӑй 
кёрпе, рис, сёлӗ кёрпи е вётетнё сухари яма 
пулать.

Чӗрё сётек, ] ’  " .  '

Ачасене ҫырла шывёпе тёрлё ҫимёҫ сётекё 
ёҫтерни пит усйллӑ. Сӑмахран, вёсене панулми, 
помидор, кишёр сётекё тата хура хурлӑхан, 
хурӑн ҫырли, ҫёр ҫырли, хӑмла ҫырли шывё ёҫ- 
термелле. Ку ҫырласемпе ҫимёҫсене малтан си
вё шывпа лайӑх ҫуса тасатмалла, унтан вёри 
шывпа сапмалла, ирсе е хырса ҫемҫетнӗ хыҫҫӑн 
вёрекен шывра тытнӑ салфетка ҫине хумалла 
е пёчёк хутаҫ ӑшне ямалла. Вара, ҫиелтен

пуссӑ, ҫимӗҫ сӗтекне е ҫырла шыбне таса с'Га- 
кан ҫине юхтармалла. Анчах ҫимёҫсемпе ҫыр- 
лисем тин татнӑскерсем пулччӗр тата ҫёрёк ан- 
пулччёр. Ҫырла шывё е тёрлё ҫимёҫ сётекё тӑ- 
вас умён савӑт-сапана тата алсене лайӑх ҫуса 
тасатмалла.

Пиҫнӗ апата тытса усрасси.

Пиҫнё апата сивё ҫёрте тытса усрамалла: 
нӳхрепре, чӑланта, тазри сивё шывра (шӑрӑхра 
унти шыва кунне темиҫе хутчен улӑштармал- 
ла). Усранӑ чухне апата пӑсӑласран тата ҫӳп- 
ҫап лекесрен сыхламалла. Ачана унчченех пё- 
ҫернё апат ҫитерес пулсан, ӑна кастрюльри 
вӗри шыва лартса ӑшӑтмалла. Ача апатне ту
танса пӑхнӑ чухне мӑн ҫын тытнӑ кашӑка 
каялла ача апатне чикме, унпа ачана ҫитерме 
юрамасть. Ачана апата лайӑх ҫуса тасатнӑ ка- 
шӑкпа ҫеҫ ҫитермелле.





Прилож енисем

ПӖЧӖК АЧАСЕН САВВИСЕМ

— Чи-чи кӑсия, кӑсия,
Шыв кӳрсемччӗ, кӑсия.
— Эп хӑратӑп кашкӑртан, 
Хӑрушӑ-ҫке унаран.
— Шыв кӳрсемччӗ, кӑсия 
Ан хӑра эс, касия.
Кашкӑр халӗ шурлӑхра,
Упи кайнӑ сунара.

Ка-ач, ка-ач, качакин 
Лӑпӑс-лапӑс сухалӗ, 
Шӗп-шёвёркке мӑйраки. 
Кӑкарам-и хурӑнтан,
Кӑшт ятлам-и хушӑран:
— Ҫиме ҫи те ҫиессе,
Пӑрах эсё сӗкессе,
Йывӑҫсене ан кышла,
Шур хурӑна ан силле!

НӑриК, нӑрйк, Нӑрккй 770—̂ 
Утать сысна вӑрманта;
Симӗс курӑк вӑл татать,
Кунтӑ ҫине пуҫтарать.
Ав, кӑмака умӗнче,
Анчӑк йӑва пӗҫерет.
Кӑски кушак кӗтесре 
Сухарисем вётетет.
Кушак ҫури пит ҫӑвать, 
Меуклатса ҫаврӑнать.
Ама кушак Асанне 
Тетте кёпе хатёрлет.
Алка ҫакнӑ сар чӑххи 
Пӳрт-ҫурт шӑлса тирпейлет. 
Урай шӑлса пётерчё,
Кайса хучё шӑпӑрне:
— Выртах, шӑпӑр, канса вырт, 
Ҫӳп-ҫап шӑлма хатёр вырт!

Чак1 чак! чакакӗ 
Пӑри пӑтти пёҫернӗ,
Пӑтти пиҫнё-пиҫменех 
Хӑнисене чёнтернё.
Шӑкӑриех хӑнисем 
Килсе тулчёҫ ун патне.
Пёрне кашӑк тыттарать, 
Тепӗрне вӑл хыптарать 
Виҫҫӗмёшне хӑналать...
Хӑна тӑвать чакак тус.
Пёрне кӑна памарё:

— Эсё, ак мён, пёчёк тус, 
Кёрпе те авӑртмарӑн,
Вутӑ та татмарӑн,
Шывне те тултмарӑн,—
Пая та тивӗҫ пулмарӑн.

Тан-тан танлатать,
Урамра сас янӑрать.
Кушак ҫурчё ялкӑшать. 
Кушак куҫне чалӑртса 
Сиксе тухрё.урама.
Чӑххи витре йӑтрё те 
Чупса пычё сӳнтерме.

Меук-меук, меукка! 
Сиктерес пулать сӑпка. 
Каски, кил-ха эс киле, 
Кил-ха ача-сиктерме.
Кайраи уншан эп сана 
Хӑна тӑвӑп аванах:
Парӑп кукӑль татӑкё,
Парӑп хӑйма, парӑп сёт1

Пёрре, иккӗ, вйҫҫё, тӑваттӑ. 
Уҫӑлма куян тухать те, 
Сунарҫи ӑна курать, тет, 
Пӑшалне персе ярать, тет; 
Пиф-пиф! тӑрст та тӑрст! 
Палт! йӑванать куян тус.

Кукӑр-сӑмса тӑмани,— 
Пысӑк куҫлӑ куками— 
Ларать тунката ҫинче. 
Ҫавӑркалать вӑл пуҫне, 
Таплаттарать урипе, 
Мӑчлаттарать куҫӗпе,

Ҫерем ҫинче, ир ҫинче, 
Сёлё чёресӗ патёнче 
Икё кӑркка тӑраҫҫӗ, 
Тӑрна пӑрҫи суйлаҪҫӗ.

Группӑри ачасене медицина енёпе пӑхасси тата 
апатлантарасси ҫинчен ҫырса пымалли журнал

А ча я ч ёп е  х у ш а м а ч ё А п атлан тарасси , врач  
х у ш н и с е м

А н д р е е в  В ов а В и ҫӗ  кун х у ш ш и , кунне 2  х у т 

ч ен , хЯлха ем ел ё  ямалла

д а т а  алӑ п у сн и

Н и к о л а ев  Ж еня Ч а с-ч а са х  ш ы в ӗ ҫ т е р м ё л л е .

каш ни 3 ,5  сех ет р ен  кЯкЯр

ём ёр тм ел л е .

Д ата  алЯ п усн н

П А М Я Т К А  

для ясельных работников

на ч у в а ш с к о м  язы к е  

